
=T TISA PICCARRETA >UZURI NA UMUHIMU WA KUTAFAKART
SAA ZA MATESO

Baada ya kumaliza kuandika Xijitabu cha ‘Saa za Mateso’ Luisa
Piccarreta alikipeleka kwa Kiongozi wake wa kiroho, Padre Annibale
Di Francia. Pamoja na XKijitabu hicho aliambatanisha barua ifuatayo
ambamo tunaona na Rufahamu maoni yake binafsi juu ya: Jinsi Yesu
Kristo anavyofurahia na kupendezwa na mtu anayetekeleza Ibada ya
Saa za Mateso, umuhimu na uzuri wa ibada hii, na ahadi alizotoa Yesu
Kristu kwa mtu yeyote atakayezingatia sala, tafakari na ibada ya Saa
za Mateso ya Bwana Wetu Yesu Kristu kadiri ya utaratibu wa Rijitabu
hiki. Luisa anasema kRuwa mtu mwenye ibada hiyo hujipatia lishe ya
mkate ulio wa lazima kwa uhai wake. Ifuatayo ni tafsiri ya barua hiyo
ya Luisa kwa Padre Annibale:

“Haya ona sasa Baba Padre. Hatimaye ninakuletea mkononi Saa za
Mateso nilizoandika. Yote na iwe kwa ajili ya Utukufu wa Bwana Wetu.
Pamoja ma kijitabu ninakuletea pia Raratasi lingine ambamo
nimeandika manufaa ya Saa za Mateso na pia ahadi nzuri za
kupendeza alizotoa Yesu kwa ajili ya mtu yule anayetekeleza hizi Saa
za Mateso. Mimi nasadiki kuwa mtu yule anayetafakari Saa za Mateso:

Yesu Mtukuzwa anaonja raha kubwa kabisa kutokana na tafakari ya
hizi Saa za Mateso. Angependelea pawepo na angalau jozi moja la watu
wanaotekeleza tafakari hizi katika kila kifiji, mji na tarafa. Ikiwa hivyo
basi Yesu angejisikia anarejea kutoa tena sauti yake mwenyewe, kutoa

sala zake sawa kama zile zile alizokuwa anaziinua na kuzipandisha



kwa Baba vake katika dakika zile za Saa 24 za Mateso yake va
uchungu. Yesu amenifahamisha pia kuwa, kama hilo lingetendeka kwetu
na pia kwa watu wengine walau katika kila Tarafa na katika kila mji
basi Hukumu vya FHaki ya Mungu ingeweza kutulizwa. Na katika
nyakati hizi za kusikitisha za madhulumu, mapigano na umwagaji
damu, maangamizi vyaletwayo na adhabu vya Haki ya Mungu
yangepunguzwa na hata yangeweza yakasitishwa.

‘Wewe Baba Padre, ebu jaribu kuwahimiza watu wote na hivyo timiza
wajibu huu ambao Mpendevu Wangu Yesu ameniagiza nitekeleze. Xwa
hiyo napenda kusema pia kwamba lengo la hizi Saa za Mateso siyo hasa
kusimulia historia ya Mateso, bali ni kulipa fidia, kuunganisha vipengee
mbalimbali vya Mateso ya Bwana Wetu na kuhusianisha na dhambi
mbalimbali zinazotendeka. Na hivyo, pamoja na Yesu tuweze kulipa
fidia inayostahilika kwa kumtendea Rila kitu chema ambacho viumbe
vyote vinapasika kumtendea. Ndiyo maana katika hizi Saa za Mateso
kuna mitindo wmbalimbali vya kulipa fidia. Yaani wakati fulani
tunatukuza, dakika nyingine tunaonyesha uchungu na huruma, dakika
nyingine tunasifu na pengine tunamfariji na kumtuliza Yesu Mteseka
na anayeumizwa na dakika nyingine tunalipa malipizi, na pengine
tunaomboleza na pengine tunasali na hata tunaomba na kuuliza. Xwa
hiyo basi, nakuachia wewe Baba Padre kazi ya kuwafahamisha watu
lengo (a hiki tulichoandika. Ufanye hivyo kwa kuandika Utangulizi”.

